
1. [bookmark: _Toc141801782]ՆԵՐԱԾԱԿԱՆ ՄԱՍ
	Հաշվեքննության հիմքը
	ՀՀ հաշվեքննիչ պալատի 2023 թվականի ապրիլի 25-ի «Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությունում 2023 թվականի պետական բյուջեի երեք ամիսների կատարման հաշվեքննության առաջադրանքը» հաստատելու մասին թիվ 64-Ա որոշում։

	Հաշվեքննության օբյեկտը
	Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայություն:

	Հաշվեքննության առարկան
	2023 թվականի պետական բյուջեի մուտքերի ձևավորման և ելքերի իրականացման կանոնակարգված գործունեություն:

	Հաշվեքննության առարկայի չափանիշները
	«Բյուջետային համակարգի մասին» ՀՀ օրենք, «Ներքին աուդիտի մասին» ՀՀ օրենք, «Սոցիալական աջակցության մասին» ՀՀ օրենք, «Զբաղվածության մասին» ՀՀ օրենք, «Պետական նպաստների մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, «Պետական կենսաթոշակների մասին» ՀՀ օրենք,  «ՀՀ 2023 թվականի պետական բյուջեի մասին», ՀՀ օրենք, ՀՀ կառավարության 2015 թվականի սեպտեմբերի 10-ի «Սոցիալական ծառայություններ տրամադրող տարածքային մարմինների լիազորությունների իրականացման և սոցիալական ծառայությունների տրամադրման կարգն ու պայմանները սահմանելու մասին» N 1061-Ն որոշում, ՀՀ կառավարության  2014 թվականի մարտի 6-ի «երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու եվ վճարելու կարգը հաստատելու մասին» N 275-Ն որոշում, ՀՀ կառավարության  2015 թվականի հոկտեմբերի 8-ի «Չաշխատող անձին մայրության նպաստ նշանակելու եվ վճարելու կարգը հաստատելու մասին» N 1179-Ն որոշում և այլն։ 

	Հաշվեքննությունն ընդգրկող ժամանակաշրջանը
	2023 թվականի հունվարի 1–ից մինչև 2023 թվականի մարտի 31–ը:

	Հաշվեքննության կատարման ժամկետը
	2023 թվականի մայիսի 2-ից մինչև 2023 թվականի հուլիսի 31-ը:

	Հաշվեքննության մեթոդաբանությունը
	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն: 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։

	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է ՀՀ հաշվեքննիչ պալատի հինգերորդ վարչության (ներկայումս չորրորդ վարչություն) կողմից, որի աշխատանքները համակարգել է ՀՀ հաշվեքննիչ պալատի անդամ Կարեն Առուստամյանը:






2. [bookmark: _Toc141801783]ԱՄՓՈՓԱԳԻՐ
Հաշվեքննության ամենաէական փաստը․

Նախորդ հաշվեքննության ընթացիկ եզրակացությունում արձանագրված անհամապատասխանություններն ու խեղաթյուրումները  հաշվեքննվող մարմնի կողմից չեն վերացվել, իսկ կատարված առաջարկությունների իրականացման ուղղությամբ ըստ էության առաջընթաց չի արձանագրվել։


3. [bookmark: _Toc141801784]ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ
Աղյուսակ 1
հազար դրամ
	
	Դասիչ Ծրագիր
	Պլան
	Ճշտված պլան
	Փաստ
	Փաստացի ծախս

	  Ը  Ն  Դ  Ա  Մ  Ե  Ն  Ը  
	122,061,659.20
	122,245,370.46
	115,180,967.11
	115,544,130.15

	1005
	Պարգևավճարներ և պատվովճարներ
	2,868,900.00
	2,868,900.00
	2,727,544.68
	2,727,544.68

	1011
	Անապահով սոցիալական խմբերին աջակցություն
	7,387,493.00
	7,387,493.00
	7,018,114.31
	7,034,858.95

	1015
	Սոցիալական փաթեթների ապահովում
	0.00
	19,524.00
	0.00
	21,816.00

	1068
	Ժողովրդագրական վիճակի բարելավում
	11,260,047.00
	11,788,286.40
	11,756,756.05
	11,756,756.05

	1082
	Սոցիալական աջակցություն անաշխատունակության դեպքում
	5,431,465.00
	5,431,465.00
	4,824,991.36
	4,824,991.36

	1088
	Զբաղվածության ծրագիր
	164,870.70
	164,870.70
	30,993.78
	30,993.78

	1098
	Բնակարանային ապահովում
	248,496.20
	248,496.20
	72,889.81
	72,889.81

	1102
	Կենսաթոշակային ապահովություն
	81,069,268.00
	80,517,528.60
	75,841,883.01
	75,818,883.01

	1117
	Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ
	1,356,304.40
	1,357,591.66
	1,088,061.39
	1,450,012.15

	1160
	Հաշմանդամություն ունեցող անձանց աջակցություն
	2,924.00
	2,924.00
	0.00
	0.00

	1168
	Արվեստների ծրագիր
	8,588.20
	8,588.20
	6,938.91
	6,938.91

	1184
	Ավանդների և այլ փոխհատուցումներ
	277,750.00
	277,750.00
	276,552.67
	277,770.71

	1205
	Սոցիալական ապահովություն
	11,985,552.70
	12,171,952.70
	11,536,241.14
	11,520,674.74




4. [bookmark: _Toc141801785]ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ

 Հաշվեքննություն իրականացնելու նպատակով թվով 8 միջոցառումների մասով պահանջած տեղեկատվությունը, փաստաթղթերը և էլեկտրոնային համակարգերին հասանելիությունը հաշվեքննվող մարմնի կողմից տրամադրվել է 2023 թվականի հունիսի 24-ին, ինչի արդյունքում նշված միջոցառումների մասով հնարավոր չի եղել իրականացնել հաշվեքննություն, այդ իսկ պատճառով այն կիրականացվի 2023 թվականի վեց ամիսների հաշվեքննության ընթացքում։ 
Հաշվեքննությունն ընդգրկող ժամանակաշրջանում կնքված պայմանագրերով նախատեսված պարտավորությունների կատարման հաշվեքննությամբ արձանագրվել է անհամապատասխանություններ, որոնք մանրամասը նկարագրված են Ընթացիկ եզրակացության 5-րդ գլխում։
Հաշվեքննության ընթացքում կազմված թիվ 1 արձանագրությունը  04․07.2023 թվականին ներկայացվել է հաշվեքննվող օբյեկտի ղեկավարին, որի վերաբերյալ  19.07.2023թ-ին ներկայացվել են գրավոր առարկություններ և բացատրություններ։ Առարկություններն և բացատրություններն և դրանց վերաբերյալ հաշվեքննողների մեկնաբանությունները ներկայացված են Ընթացիկ եզրակացության 6-րդ գլխում։


5. [bookmark: _Toc141801786]ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
5.1. Առկա է անհամապատասխանություն ՀՀ կառավարության 04.05.2017 թվականի «Գնումների գործընթացի կազմակերպման կարգը հաստատելու և ՀՀ կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին»  N 526-Ն որոշմամբ հաստատված կարգի 110-րդ կետի 1-ին ենթակետի պահանջի հետ:
      Համաձայն ՀՀ կառավարության 04.05.2017 թվականի «Գնումների գործընթացի կազմակերպման կարգը հաստատելու և ՀՀ կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին»  N 526-Ն որոշմամբ հաստատված կարգի 110-րդ կետի 1-ին ենթակետի էլեկտրոնային եղանակով իրականացվող գնումների դեպքում պայմանագրի կամ դրա մի մասի ընդունման նպատակով պայմանագիր կնքած անձը դրանով սահմանված ժամկետում էլեկտրոնային գնումների համակարգի միջոցով պատվիրատուի ղեկավարին է տրամադրում իր կողմից հաստատված հանձնման-ընդունման արձանագրությունը։ Պատվիրատուի ղեկավարը հանձնման-ընդունման արձանագրությունն ստանալուն հաջորդող աշխատանքային օրը, նույն համակարգի միջոցով այն տրամադրում է պատասխանատու ստորաբաժանմանը, որի ղեկավարը դրական եզրակացության դեպքում էլեկտրոնային համակարգի միջոցով հանձնման-ընդունման արձանագրությունն ուղարկում է պատվիրատուի ղեկավարին, վերջինս մեկ աշխատանքային օրվա ընթացքում այն համակարգի միջոցով տրամադրում է պայմանագրի կնքած անձին։
Պետության կարիքների համար 2023 թվականի երեք ամիսների ընթացքում ձեռքբերված ապրանքների և աշխատանքների մատակարարման թվով 24 պայամանագրերի գծով էլեկտրոնային գնումների համակարգի միջոցով պատվիրատուի ղեկավարին  էլեկտրոնային եղանակով չի  տրամադրվել հաստատված հանձնման-ընդունման արձանագրությունները, փոխարենը հանձնման-ընդունման արձանագրությունները տրվել են թղթային եղանակով:
Հաշվեքննվող օբյեկտի առարկություններն ու բացատրությունները
Անհամապատասխանության վերաբերյալ հայտնում եմ, որ ձեռք բերված ապրանքների, ծառայությունների հանձնման-ընդունման արձանագրությունները կազմվել են թղթային եղանակով, իսկ դրանց օրինակները սահմանված կարգով հրապարակված են ՀՀ ֆինանսների նախարարության ARMEPS-PPCM էլեկտրոնային հարթակում։
Հաշվեքննողի մեկնաբանությունը
Ըստ էության, հաշվեքննության կանխարգելիչ գործառույթն արդյունք է տվել և խնդիրը, թեպետ՝ ուշացումով, բայց կարգավորվել է, քանի որ նշված հանձնման-ընդունման արձանագրությունները ՀՀ ֆինանսների նախարարության ARMEPS-PPCM էլեկտրոնային հարթակում հաշվեքննվող մարմնի կողմից հրապարակվել են անհամապատասխանությունը հաշվեքննվող մարմնի հետ քննարկելու և արձանագրելու արդյունքում` 2023 թվականի հուլիսի 3-ից հուլիսի 18-ը ընկած ժամանակահատվածում։
5.2. Առկա է անհամապատասխանություն պետության կարիքների համար ծառայությունների մատուցման  նպատակով 2023 թվականի հունվարի 1-ին կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ով՝ տեխնիկական բնութագրով սահմանված ավտոմեքենաների սպասակման և նորոգման  պահանջի մասով։ 
Համաձայն կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ի՝ տեխնիկական բնութագրի՝ պետք է իրականացվեր ավտոմեքենաների վերանորոգման և տեխնիկական սպասակման ծառայություններ։ Յուրաքանչյուր ավտոմեքենայի սպասարկման և նորոգման համար պատվիրատուի պահանջով կատարողի կողմից պետք է կազմվեր, կնքվեր և պատվիրատուին ներկայացվեր նախնական զննման և գնահատման ակտ։ 2023 թվականի երեք ամիսների ընթացքում համաձայն «Պայմանագրի կամ դրա մի մասի կատարման արդյունքների հանձնման-ընդունման» թվով 11 արձանագրությունների վերանորոգվել է 11 ավտոմեքենա  և դրանց դիմաց դուրս է գրվել 11 հարկային հաշիվներ՝ 866․32 հազ․ դրամ արժեքով, սակայն զննման և գնահատման ակտեր չեն կազմվել ու չեն ներկայացվել պատվիրատուին։
Հաշվեքննվող օբյեկտի առարկություններն ու բացատրությունները
Անհամապատասխանության վերաբերյալ հայտնում եմ, որ ՄՍԾ ԳՀԾՁԲ-23/6 պայմանագրով նախատեսված մատակարարի կողմից նախնական զննման և գնահատման ակտերը սահմանված կարգով կազմվել են և ներկայումս գտնվում են Ծառայության տնտեսական բաժնում։
Հաշվեքննողի մեկնաբանությունը
Սահմանված կարգով կազմված նախնական զննման և գնահատման ակտերը թե հաշվեքննության ընթացքում և թե առարկություններին կից չեն ներկայացվել։ Հաջորդ (վեց ամիսների կատարման) հաշվեքննության շրջանակում հաշվեքննողները կուսուոմնասիրեն նախնական զննման և գնահատման ակտերը ու ըստ այդմ՝ անհրաժեշտության դեպքում, կանդրադառնան դրանց։
5.3. Առկա է անհամապատասխանություն պետության կարիքների համար ծառայությունների մատուցման  համար 2023 թվականի հունվարի 1-ին կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ով՝ «Այլ պարտադիր պայմաններ» բաժնի 3-րդ կետով սահմանված պահանջի հետ։ 
Համաձայն կնքված N ՄՍԾ ԳՀԾՁԲ-23/6 պետական գնման պայմանագրի հավելված 1-ի «Այլ պարտադիր պայմաններ» բաժնի 3-րդ կետի՝ վերանորոգման ժամանակ փոխված հիմնական հանգույցները կատարողը պարտավոր էր վերադարձնել պատասխանատու ստորաբաժանմանը։ 
2023 թվականի երեք ամիսների ընթացքում համաձայն «Պայմանագրի կամ դրա մի մասի կատարման արդյունքների հանձնման-ընդունման» թվով յոթ արձանագրությունների՝  N 003, N004, N005, N008, N009, N010 և N011 կատարվել է հիմնական հանգույցների փոխում։ Սակայն ոչ մի դեպքով փոխված հիմնական հանգույցները պատասխանատու ստորաբաժանմանը չի վերադարձվել։
Հաշվեքննվող օբյեկտի առարկություններն ու բացատրությունները
Անհամապատասխանության վերաբերյալ հայտնում եմ, որ արձանագրված անհամապատասխանությունն ընդունվել է ի գիտություն և այդ կապակցությամբ Ծառայությունում կձեռնարկվեն համապատասխան գործողություններ անհամապատասխանությունն ուղղելու և հետայսու թույլ չտալու ուղղությամբ։ Պետք է նշել նաև, որ արձանագրված անհամապատասխանատությունն, այնուամենայնիվ, Ծառայության համար որևէ իրավական կամ ֆինանսական անբարենպստ հետևանք չի առաջացրել։ 
Հաշվեքննողի մեկնաբանությունը
Թեև արձաննագրված անհամապատասխանությունը չի առարկվել, այնուամենայնիվ այն պնդումը, որ արձանագրված անհամապատասխանությունը Ծառայության համար որևէ իրավական կամ ֆինանսական անբարենպաստ հետևանք չի առաջացրել, ընդունելր չէ, քանի որ  հանգույցները վերադարձնելու դեպքում առնվազն առաջանում է հաշվապահական ձևակերպումների և դրանք համապատսխան ֆինանսական հաշվետվություններում սահմանված կարգով գնահատված գնով արտացոլելու անհրաժեշտություն։

2023 թվականի մայիսի 24-ի ՀՊԵ/03/437-2023 և 2023 թվականի հունիսի 05-ի ՀՊԵ/03/475-2023 գրություններով «Հաշվեքննիչ պալատի մասին» ՀՀ օրենքի 38-րդ հոդվածի 3-րդ մասի 2-րդ կետի համաձայն ՀՀ աշխատանքի և սոցիալական հարցերի նախարարության միասնական սոցիալական ծառայությունից Հաշվեքննիչ պալատը հայցել էր երեք աշխատանքային օրվա ընթացքում տրամադրել 1005-12001 «Զինծառայողներին, ՀՄՊ մասնակիցներին, այլ պետություններում մարտական գործողությունների մասնակիցներին, զոհված (մահացած) զինծառայողի ընտանիքի անդամներին, ընտանիքներին տրվող պարգևավճարներ» միջոցառման՝ (472900) «Այլ նպաստներ բյուջեից» հոդվածի, 1011-12001 «Ընտանիքի կենսամակարդակի բարձրացմանն ուղղված նպաստներ» միջոցառման՝ (472300) «Երեխաների կամ ընտանեկան նպաստներ բյուջեից» հոդվածի, 1068-12001 «Մինչև 2 տարեկան երեխայի խնամքի նպաստի տրամադրում» միջոցառման՝ (472200) «Մայրության նպաստներ բյուջեից»  հոդվածի, 1068-12002 «Երեխայի ծննդյան միանվագ նպաստ» միջոցառման՝ (472300) «Երեխաների կամ ընտանեկան նպաստներ բյուջեից»  հոդվածի, 1082-12002 «Մայրության նպաստ» միջոցառման՝ (472200) «Մայրության նպաստներ բյուջեից» հոդվածի, 1102-12001 «Սպայական անձնակազմի և նրանց ընտանիքների անդամների կենսաթոշակներ» միջոցառման, (474100)  «Կենսաթոշակներ»    հոդվածի, 1102-12003 «Աշխատանքային կենսաթոշակներ» միջոցառման՝ (474100)  «Կենսաթոշակներ»    հոդվածի և 1205-12001 «Ծերության, հաշմանդամության, կերակրողին կորցնելու դեպքում նպաստներ» միջոցառման՝  (472900) «Այլ նպաստներ բյուջեից»  հոդվածի հաշվեքննությունն իրականացնելու համար անհրաժեշտ տեղեկատվությունը, փաստաթղթերը և «Պետական կենսաթոշակային համակարգի տվյալների շտեմարան», «Զբաղվածության ոլորտի «Գործ» տեղեկատվական համակարգ», «Ընտանիքի անապահովության գնահատման համակարգ» և «Հաշմանդամների հաշվառման տեղեկատվական համակարգ» էլեկտրոնային շտեմարանների, Ծառայության հաշվապահական հաշվառման և կառավարման էլեկտրոնային համակարգի, «Mulberry 2.0» փաստաթղթաշրջանառության համակարգի և Ծառայությանը պատկանող հաշվեքննության առարկային առնչվող այլ շտեմարանների առցանց («online»), հեռակա հասանելիություն։
Պահանջած տեղեկատվությունը, փաստաթղթերի և էլեկտրոնային համակարգերին հասանելիությունը տրամադրվել է 2023 թվականի հունիսի 24-ին, ինչի արդյունքում նշված միջոցառումների մասով հնարավոր չի եղել իրականացնել հաշվեքննություն։



7. [bookmark: _Toc125128534][bookmark: _Toc141801788]ՀԵՏՀՍԿՈՂԱԿԱՆ ԳՈՐԾԸՆԹԱՑ
Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից արձանագրված անհամապատասխանությունների,  խեղաթյուրումների վերացման և ներկայացված առաջարկությունների կատարման ընթացքի մասին։
	2022 թվականի ՀՀ պետական բյուջեի տարեկան կատարման հավեքննության ընթացիկ եզրակացությամբ կատարված առաջարկներ
	Հաշվեքննվող մարմնի արձագանքը
	Հաշվեքննողի մեկնաբանությունը

	Պետական կենսաթոշակային համակարգի տվյալների շտեմարանում ստեղծել միանվագ դրամական վճարների և ՀՀ օրենսդրության խախտմամբ կամ այլ դեպքերով շահառուներին ավել վճարված գումարների շարժի հաշվառման ֆունկցիոնալ հնարավորություն, իսկ Ծառայության հաշվապահական հաշվառման «Հայկական ծրագրեր» ավտոմատացված համակարգում  (հաշվի առնելով, որ համակարգը ունի համապատասխան ֆունկցիոնալ հնարարվորություններ) ապահովել այդ հաշվառման իրականացումը
	1. Էլեկտրոնային կենսաթոշակ» տեղեկատվական համակարգը տվյալ պահի դրությամբ միանվագ և պարբերական դրամական վճարների և ՀՀ օրենսդրության խախտմամբ կամ այլ դեպքերով շահառուներին ավել վճարված գումարների շարժի հաշվառման ֆունկցիոնալ հնարավորություն չունի։ Աառաջարկվող ֆունկցիոնալ հնարավորությունը պլանավորվում է նախատեսել պետական կենսաթոշակային համակարգի տվյալների նոր շտեմարանի (կամ այլ համարժեք ծրագրային ապահովման) շրջանակներում։  
2. Ըստ այդմ՝ նոր համակարգի ներդրման և դրանում ՀՀ օրենսդրության խախտմամբ կամ այլ դեպքերով շահառուներին ավել վճարված գումարների շարժի հաշվառման ֆունկցինոնալ հնարավորության առկայության դեպքում կձեռնարկվեն համապատասխան միջոցառումներ հաշվապահական հաշվառման «Հայկական Ծրագրեր» ավտոմատացված համակարգում նշված շարժի հաշվառումն հնարավորինս արդյունավետ ձևաչափով ապահովելու ուղղությամբ։ 
Միաժամանակ խնդրո առարկայի հետ կապված Ծառայությունն արդեն իսկ նախաձեռնել է քննարկումներ պետական կենսաթոշակային համակարգի տվյալների շտեմարանը և «Հայկական Ծրագրեր» տեղեկատվական համակարգը սպասարկողների հետ՝ նշված ծրագրային հնարավորությունը մշակելու և ներդնելու հնարավության մասին:

	1. Հաշվեքննությամբ չի հիմնավորվել այն պնդումը որ, աառաջարկվող ֆունկցիոնալ հնարավորությունը պլանավորվում է նախատեսել պետական կենսաթոշակային համակարգի տվյալների նոր շտեմարանի (կամ այլ համարժեք ծրագրային ապահովման) շրջանակներում։ Դրանք հավաստող որևէ փաստաթուղթ հաշվեքննողներին չի ներկայացվել։

2. «Հայկական Ծրագրեր» ավտոմատացված համակարգը անկախ այլ համակարգերի՝ Շտեմարանի, հետ
ինտեգրման, լիովին կարող է ապահովել շահառուների պարտավորությունների հաշվառում։ Մասնավորապես,
ծրագրային եղանակով դեբիտորական պարտքերի հաշվառումը միաժամանակ հնարավորություն է ստեղծում
ճշգրտել փաստացի ծախսը, շահառուների համար սահմանել վճարման ժամանակացույց, ինչպես նաև
դեբիտորաան պարտքերի կառավարման առումով կիրառել այլ գործիքակազմեր։ Ուստի առաջարկում ենք
հաշվեքննությամբ ներկայացված առաջարկությունը՝ անալիտիկ հաշվառման իրականացումը, չպայմանվորել Շտեմարանի արդիականացմամբ, քանի որ Ծառայությունում առկա համակարգերը կարող են ապահովել խնդրի լուծումը։




	Շահառուի իրավունքներ դեռևս ձեռք չբերած վճարների և ավել վճարված գումարների վերաբերյալ տեղեկությունները ներկայացնել ծառայության ֆինանսական հաշվետվություններում և դրանց մասով կատարել անհրաժեշտ տեղեկատվական բացահայտումներ։
	      Մինչև համապատասխան համակարգի ներդրումը, Ծառայությունը խնդրո առարկա հարցը լուծել է այլընտրանքային մեթոդով՝ համապատասխան զեկուցագրերի հիման վրա ՀՀ օրենսդրության խախտմամբ կամ այլ դեպքերով շահառուներին ավել վճարված գումարների վերաբերյալ անալիտիկ տվյալները Ծառայության «Հիմնարկի դեբիտորական, կրեդիտորական պարտքերի և պահեստավորված միջոցների մասին» հաշվետվություններում արտացոլելու միջոցով
	   Նշված այլընտրանքային եղանակը՝ համապատասխան զեկուցագրերի հիման վրա շահառուներին ավել վճարված գումարների անալիտիկ տվյալները Ծառայության «Հիմնարկի դեբիտորական, կրեդիտորական պարտքերի և պահեստավորված միջոցների մասին» հաշվետվություններում ամփոփ թվով
ներկայացումը, կարող է ապահովել միայն սինթետիկ հաշվառման համարժեքություն, այն չի ապահովում
շահառուներին վերաբերվող անալիտիկ և այլ տվյալներ՝ պարտավորության ծագման պահ, հիմք, իրադարձությունների և գործառնությունների գրանցումներ, ժամանակացույցեր և այլն, ինչը կարելի է իրականացնել «Հայկական Ծրագրեր» համակարգի միջոցով։ 
Բացի այդ 2022 թվականի համար տարեկան կտրվածքով հաշվարկված  130,468․7 հազ․ դրամ դեբիտորական պատքը արտացոլվել է  Ծառայության 2023 թվականի առաջին եռամսյակի «Հիմնարկի դեբիտորական, կրեդիտորական պարտքերի և պահեստավորված միջոցների մասին» հաշվետվությունում։ Հաշվետվությունում արտացոլված  38,566․4 հազ․ դրամ դեբիտորական պարտքը, ըստ Ծառայության դատական գործերի բաժնի պետի զեկուցագրի բաշխվել է՝  15,566․4 հազ․ դրամ որպես «Ծերության, հաշմանդամության, կերակրողին կորցնելու դեպքում սոցիալական նպաստներ», իսկ 23,000․0հազ․ դրամը «Աշխատանքային կենսաթոշակներ», ինչը չի համապատասխանում ՀՀ հաշվեքննիչ պալատի կողմից կազմված  ընթացիկ եզրակացությունում արտացոլված միջոցառումների և հոդվածների գծով արձանագրված դեբիտորական պատքերին։ Ըստ ՀՀ հաշվեքննիչ պալատի ընթացիկ եզրակացության արձանագրված դեբիտորական պարտքերը հետևյալն են՝ 
1․   Ընտանիքի կենսամակարդակի բարձրացմանն ուղղված նպաստներ-762․0 հազ․ դրամ
2․    Մինչև 2 տարեկան երեխայի խնամքի նպաստի տրամադրում -644․0 հազ․ դրամ
3․     Երեխայի ծննդյան միանվագ նպաստ-700․0 հազ․ դրամ
4․ Աշխատաշուկայում անմրցունակ անձանց անասնապահությամբ զբաղվելու համար աջակցության տրամադրում- 4,964․9 հազ․ դրամ
5․    Աշխատանքային կենսաթոշակներ- 34,593․7 հազ․ դրամ
6․    Ծերության, հաշմանդամության, կերակրողին կորցնելու դեպքում նպաստներ - 3,098․2 հազ․ դրամ։


	
	 Հաշվեքննության ընթացքում հայտնաբերված և եզրակացությամբ արտացոլված անհամապատասխանությունները և խեղաթյուրումները Ծառայությունում այս պահին ներդրված ծրագրային ապահովման շրջանակներում կարգավորվել են։ 

	 Որպես Ծառայությունում ներդրված ծրագրային ապահովում ներկայացվել է հետևյալ գործառույթը՝ Ծառայությունը 07․02․2023 թվակաին գրությամբ դիմել է պայմանագրի կողմ հանդիսացող բոլոր բանկերին և խնդրել է ապահովել ՀՀ Կառավարության 12․03․2020 թվականի թիվ 287-Ն որոշմամբ ամրագրված տեղեկությունների պարբերական տրամադրումը, ինչպես նաև միանվագ վճարների մասով բանկերում առկա մնացորդների անալիտիկ տվյալները։ 
 Հաշվեքննությամբ պարզվել է, որ վերը նշված տեղեկատվությունները և տվյալները բանկերի կողմից ներկայացվել են սակայն Ծառայությունում որևէ ձևակերպում չեն ստացել, կամ եզրակացությամբ արձանագրված անհամապատասխանությունները և խեղաթյուրումները չեն վերացվել։






8. [bookmark: _Toc141801789]ԱՌԱՋԱՐԿՈՒԹՅՈՒՆ
ՀՀ աշխատանքի և սոցիալական հարցերի նախարարության միասնական սոցիալական ծառայությանը։
Քննարկել սույն եզրակացությամբ, ներառյալ «Հետսկողական գորընթաց» բաժնում արձանագրված անհամապատասխանությունները վերացնելու հարցը, դրանց հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։


Կարեն Առուստամյան 
ՀՀ հաշվեքննիչ պալատի անդամ	
27 հուլիս 2023 թվական

ՀՀ հաշվեքննիչ պալատ,
Բաղրամյան փող. 19․ ք. Երևան, 
Հայաստանի Հանրապետություն

